
Annotatsiya. Mazkur maqolada moliya bozorida tijorat banklari raqobatbardoshligini oshirishda strategik boshqaruv mex-
anizmlarining ahamiyati tahlil qilingan. Unda banklarning raqobat pozitsiyalarini mustahkamlashda strategik rejalashti-
rish, innovatsion boshqaruv va risk-menejment tizimlarining o‘rni aniqlangan. Maqola yuzasidan olib borilgan izlanishlar, 
banklarning moliya bozoridagi raqobat pozitsiyalarini mustahkamlashga strategik boshqaruv mexanizmlarini samarali 
joriy etish xizmat qilishi yuzasidan takliflar shakllantirilgan.

Kalit soʻzlar: moliya bozori, tijorat banklari, raqobatbardoshlik, strategik boshqaruv, bank strategiyasi, moliyaviy xizmatlar.

Abstract. This article examines the role of strategic management mechanisms in enhancing the competitiveness of com-
mercial banks in the financial market. The study analyzes the importance of strategic planning, innovation manage-
ment, and risk management systems in strengthening banks' market positions. Based on statistical data and analytical 
methods, the research evaluates the impact of strategic management tools on the performance and competitiveness 
of commercial banks. The results indicate that the implementation of effective strategic management mechanisms con-
tributes to improving operational efficiency, expanding financial services, and strengthening the position of banks in the 
financial market.

Key words: financial market, commercial banks, competitiveness, strategic management, banking strategy, financial ser-
vices.

Аннотация. В данной статье анализируется значение механизмов стратегического управления в повышении кон-
курентоспособности коммерческих банков на финансовом рынке. В работе определена роль стратегического пла-
нирования, инновационного управления и систем риск-менеджмента в укреплении конкурентных позиций банков. 
По результатам проведённого исследования сформулированы предложения по эффективному внедрению меха-
низмов стратегического управления, направленных на укрепление конкурентных позиций банков на финансовом 
рынке.

Ключевые слова: финансовый рынок, коммерческие банки, конкурентоспособность, стратегическое управление, 
банковская стратегия, финансовые услуги.

K I R I S H
Hozirda, global iqtisodiyotning integratsiyalashuvi, moliyaviy xizmatlar bozorida raqamli texnologiyalardan 

foydalanish ko‘lamining kengayishi va innovatsion moliya instrumentlarining paydo bo‘lishi bank faoliyatini 
tashkil etishning anʼanaviy yondashuvlarini qayta ko‘rib chiqishni talab qilmoqda. Ayniqsa, fintex 
texnologiyalarining rivojlanishi, elektron to‘lov tizimlari va raqamli bank xizmatlarining keng joriy etilishi 
moliya bozori ishtirokchilari o‘rtasidagi raqobatni yanada kuchaytirmoqda. Bunday sharoitda banklar faoliyati 
samaradorligi faqat moliyaviy resurslar hajmi bilan emas, balki strategik boshqaruv tizimining samaradorligi, 

innovatsion xizmatlardan foydalanish darajasi va bozordagi o‘zgarishlarga tezkor moslashish qobiliyati bilan 
ham belgilanmoqda [4; 19].

So‘nggi yillarda O‘zbekistonda ham bank sektorini isloh qilish, raqamli bank xizmatlarini rivojlantirish 
va investitsiya muhitini yaxshilashga qaratilgan keng ko‘lamli institutsional islohotlar amalga oshirilmoqda. 
Xususan, bank tizimida strategik boshqaruv mexanizmlarini rivojlantirish, innovatsion moliya xizmatlarini joriy 
etish va bank xizmatlari sifatini oshirish orqali moliya bozorida raqobat muhitini shakllantirishga alohida eʼtibor 
qaratilmoqda [3].

Yuqoridagi holatlardan kelib chiqib, moliya bozorida tijorat banklari raqobatbardoshligini oshirishda 
strategik boshqaruv mexanizmlarining ahamiyatini ilmiy jihatdan tahlil qilish va ularni bank amaliyotiga 
samarali joriy etish bo‘yicha ilmiy asoslangan takliflar ishlab chiqish muhim ilmiy va amaliy ahamiyatga ega. 

M A V Z U G A  O I D  A D A B I Y O T L A R  S H A R H I
Tijorat banklari raqobatbardoshligi va strategik boshqaruv mexanizmlarini takomillashtirish masalalari 

jahon iqtisodiy adabiyotlarida keng o‘rganilgan. Moliya bozori sharoitida banklar faoliyati samaradorligini 
oshirish, strategik boshqaruv tizimini rivojlantirish va raqobat ustunligini taʼminlashga qaratilgan ilmiy 
tadqiqotlar ko‘plab iqtisodchi olimlar tomonidan amalga oshirilgan.

Iqtisodiy adabiyotlarda taʼkidlanishicha, bank tizimida strategik rejalashtirish, innovatsion boshqaruv 
va risk-menejment mexanizmlarini samarali tashkil etish moliya bozorida barqaror raqobat ustunligini 
taʼminlashning muhim omillaridan biri hisoblanadi [7].

Jahon amaliyoti shuni ko‘rsatadiki, raqamli bank xizmatlari, innovatsion moliya instrumentlari va 
zamonaviy risk-menejment tizimlarini joriy etish banklar faoliyati samaradorligini oshirish va ularning moliya 
bozoridagi raqobatbardoshligini mustahkamlashga xizmat qiladi. Shu nuqtai nazardan, strategik boshqaruv 
tizimini takomillashtirish bank tizimining barqaror rivojlanishini taʼminlashda muhim ahamiyat kasb etadi [5; 
20].

Xorijiy iqtisodiy adabiyotlarda banklar raqobatbardoshligi nazariy asoslarini tadqiq qilgan olimlardan biri 
Maykl Porter bo‘lib, uning raqobat ustunligi nazariyasiga ko‘ra, tashkilotlarning bozordagi barqaror pozitsiyasi 
strategik boshqaruv mexanizmlarining samaradorligiga bog‘liq. Muallifning taʼkidlashicha, kompaniyalar 
va moliya institutlari raqobat muhitida ustunlikka erishish uchun innovatsion strategiyalar, xizmatlar 
diversifikatsiyasi va samarali boshqaruv qarorlaridan foydalanishi lozim [7].

Bank menejmenti sohasidagi ilmiy tadqiqotlarda Peter S. Rose va Sylvia C. Hudgins bank faoliyati 
samaradorligi ko‘p jihatdan strategik boshqaruv qarorlariga bog‘liq ekanligini taʼkidlaydilar. Ularning fikricha, 
banklar moliya bozorida barqaror raqobat ustunligiga erishish uchun innovatsion bank xizmatlarini joriy etish, 
risk-menejment tizimini takomillashtirish va mijozlarga xizmat ko‘rsatish sifatini oshirishga alohida eʼtibor 
qaratishi zarur [5].

Shuningdek, moliya bozorida bank tizimi rivojlanishining iqtisodiy asoslarini tadqiq qilgan olimlardan biri 
Frederic S. Mishkin hisoblanadi. Uning tadqiqotlarida bank tizimi iqtisodiyotda moliyaviy resurslarni taqsimlash 
va investitsiya jarayonlarini rag‘batlantirishda muhim institut sifatida qaraladi. Muallif banklar samarali strategik 
boshqaruv orqali moliya bozorida barqaror raqobat ustunligini taʼminlashi mumkinligini taʼkidlaydi [4].

Moliya bozori sharoitida bank tizimini rivojlantirish va tijorat banklari raqobatbardoshligini oshirish 
masalalari mahalliy iqtisodchi olimlar tomonidan ham chuqur tadqiq qilingan. Jumladan, iqtisodchi olim I.R. 
Suleymanov o‘z tadqiqotlarida O‘zbekiston bank tizimi milliy iqtisodiyot rivojlanishida muhim institutsional omil 
hisoblanishini taʼkidlaydi. Muallifning fikricha, banklar investitsiya jarayonlarini moliyalashtirish, real sektorni 
qo‘llab-quvvatlash va iqtisodiy barqarorlikni taʼminlash orqali mamlakat iqtisodiy rivojlanishida muhim rol 
o‘ynaydi. [13].

Bank tizimi rivojlanishi va moliya bozoridagi institutsional o‘zgarishlarni tadqiq qilgan olimlardan yana 
biri N.N. Izatova hisoblanadi. Muallif bank tizimida raqobatbardoshlikni oshirish mamlakatning global moliya 
bozoriga integratsiyalashuvini taʼminlashda muhim ahamiyatga ega ekanligini qayd etadi. [14].

Shuningdek, O‘zbekiston bank tizimining institutsional rivojlanishini tadqiq qilgan iqtisodchi olimlar 
Qobil Ruziyev va Dipak Gxosh bank tizimining iqtisodiyotdagi moliyaviy vositachilik funksiyasiga alohida 
eʼtibor qaratadilar. Ularning tadqiqotlarida banklar moliyaviy resurslarni taqsimlash, investitsiya jarayonlarini 
rag‘batlantirish va iqtisodiy o‘sishni taʼminlashda muhim ahamiyat kasb etishi taʼkidlangan. [9].

Yuqoridagi ilmiy tadqiqotlar tahlili shuni ko‘rsatadiki, moliya bozori sharoitida tijorat banklari 
raqobatbardoshligini oshirish bank tizimida strategik boshqaruv mexanizmlarini takomillashtirish, innovatsion 
moliyaviy xizmatlarni joriy etish va banklar faoliyati samaradorligini oshirish bilan bevosita bog‘liq. Shu bilan 
birga, milliy bank tizimini xalqaro moliya bozori talablariga mos ravishda rivojlantirish ham muhim ilmiy va 
amaliy ahamiyat kasb etadi.

T A D Q I Q O T  M E T O D O L O G I YA S I
Mazkur tadqiqotning nazariy va metodologik asosini moliya bozori rivojlanishi, tijorat banklari 

raqobatbardoshligini oshirish va strategik boshqaruv mexanizmlarini takomillashtirishga bag‘ishlangan umumiy 
iqtisodiy adabiyotlar, ilmiy maqolalar va iqtisodchi olimlarning ilmiy ishlari tashkil etadi. Shuningdek, bank tizimida 
strategik boshqaruvni rivojlantirish, moliyaviy xizmatlar diversifikatsiyasi va banklar faoliyati samaradorligini 
oshirishga oid ilmiy qarashlar va nazariy yondashuvlar tahlil qilindi.

Tadqiqot jarayonida ekspert baholash usulidan ham foydalanilib, bank sohasidagi mutaxassislar va iqtisodchi 
olimlarning bank tizimi raqobatbardoshligini oshirish bo‘yicha ilmiy qarashlari o‘rganildi va umumlashtirildi.

Muallif tomonidan amalga oshirilgan tahliliy tadqiqotlar natijasida moliya bozori sharoitida tijorat banklari 
raqobatbardoshligini oshirishda strategik boshqaruv mexanizmlarini takomillashtirishga qaratilgan ilmiy 
xulosalar va amaliy tavsiyalar ishlab chiqildi.

T A H L I L  V A  N A T I J A L A R
Moliya bozori sharoitida tijorat banklarining raqobatbardoshligi ko‘p jihatdan bank aktivlarining o‘sish 

dinamikasi, moliyaviy xizmatlar diversifikatsiyasi, bank faoliyati samaradorligi hamda strategik boshqaruv 
mexanizmlarining qay darajada samarali tashkil etilganligi bilan belgilanadi. Zamonaviy iqtisodiy sharoitda 
banklar faqat moliyaviy vositachilik funksiyasini bajaruvchi institut sifatida emas, balki investitsiya resurslarini 
iqtisodiyot tarmoqlari o‘rtasida samarali taqsimlovchi muhim moliyaviy institut sifatida ham namoyon bo‘lmoqda. 
Shu sababli bank tizimi rivojlanishining asosiy ko‘rsatkichlarini kompleks tahlil qilish, moliyaviy resurslar harakatini 
baholash va banklar faoliyati samaradorligini tahlil qilish tijorat banklari raqobatbardoshligini aniqlashda muhim 
ahamiyat kasb etadi.

So‘nggi yillarda O‘zbekiston Respublikasi bank tizimida aktivlar hajmining barqaror o‘sish tendensiyasi 
kuzatilmoqda. Bu holat mamlakat iqtisodiyotida bank sektorining roli ortib borayotganini va moliya bozorida 
banklar faoliyati ko‘lami kengayib borayotganini ko‘rsatadi. Ayniqsa, iqtisodiyot tarmoqlarini moliyalashtirishda 
bank kreditlarining ulushi ortib borayotgani, investitsiya loyihalarini amalga oshirishda bank resurslaridan faol 
foydalanilayotgani bank tizimining iqtisodiy rivojlanishdagi ahamiyatini yanada oshirmoqda. Shu bilan birga, 
bank aktivlarining o‘sishi moliyaviy xizmatlar bozorining rivojlanishi, bank xizmatlari turlarining kengayishi va 
moliyaviy infratuzilmaning takomillashuvi bilan ham bevosita bog‘liq hisoblanadi.

Bank aktivlari dinamikasini tahlil qilish shuni ko‘rsatadiki, bank tizimi rivojlanishining barqarorligi banklar 
tomonidan moliyaviy resurslarni samarali boshqarish, risklarni nazorat qilish va strategik boshqaruv qarorlarini 
to‘g‘ri qabul qilishga ham bog‘liq. Shu nuqtai nazardan, moliya bozori sharoitida bank aktivlarining o‘sish 
tendensiyasini tahlil qilish tijorat banklari raqobatbardoshligini baholashda muhim iqtisodiy ko‘rsatkichlardan 
biri hisoblanadi (1-jadval).

1-jadval. O‘zbekiston tijorat banklari aktivlarining dinamikasi

Yil Bank aktivlari (trln 
so‘m)

Yillik o‘sish 
(%)

YAIMga nisbati 
(%)

Kreditlar ulushi 
(%) Depozitlar ulushi (%)

2020 272 12.4 55.1 58 42

2021 326 15.3 58.6 60 40

2022 389 19.3 61.2 62 38

2023 452 16.2 63.7 63 37

2024 520 15 66.4 64 36

Jadval maʼlumotlariga ko‘ra, 2020–2024-yillar davomida tijorat banklari aktivlari hajmi qariyb ikki barobarga 
yaqin o‘sgan. Ayniqsa, aktivlarning YAIMga nisbatining ortib borishi bank tizimining mamlakat iqtisodiyotidagi 
moliyaviy vositachilik funksiyasi kuchayib borayotganini ko‘rsatadi. [17].

Banklar raqobatbardoshligini taʼminlovchi muhim omillardan biri moliyaviy xizmatlar diversifikatsiyasi 
hisoblanadi. Zamonaviy moliya bozori sharoitida banklar faqat anʼanaviy kredit va depozit operatsiyalari 
bilan cheklanib qolmasdan, to‘lov xizmatlari, investitsiya xizmatlari, konsalting xizmatlari hamda raqamli 
bank xizmatlarini ham faol rivojlantirmoqda. Bu esa banklar faoliyatining funksional doirasini kengaytirishga, 
mijozlarga ko‘rsatiladigan xizmatlar turini ko‘paytirishga va moliyaviy xizmatlar bozorida raqobat muhitining 
rivojlanishiga xizmat qiladi.

Shu bilan birga, moliyaviy xizmatlar diversifikatsiyasi banklar daromad manbalarini kengaytirish va 
moliyaviy risklarni kamaytirish imkoniyatini ham yaratadi. Masalan, anʼanaviy kredit operatsiyalaridan tashqari 

to‘lov tizimlari, onlayn banking, mobil banking va elektron tijorat bilan bog‘liq xizmatlarni rivojlantirish banklar 
uchun qo‘shimcha daromad manbaini shakllantirishga xizmat qiladi. Bu esa banklar moliyaviy barqarorligini 
mustahkamlash va ularning moliya bozoridagi raqobat pozitsiyalarini kuchaytirishga ijobiy taʼsir ko‘rsatadi.

Ayniqsa, raqamli bank xizmatlarining rivojlanishi moliyaviy xizmatlar bozorining transformatsiyasida muhim 
rol o‘ynamoqda. Raqamli texnologiyalardan foydalanish bank xizmatlarini tezkor, qulay va samarali tashkil etish 
imkoniyatini yaratadi. Natijada banklar mijozlarga xizmat ko‘rsatish sifatini oshirish, operatsiya xarajatlarini 
kamaytirish va moliya bozorida barqaror raqobat ustunligini shakllantirish imkoniyatiga ega bo‘lmoqda(2-jadval).

2-jadval. Tijorat banklari moliyaviy xizmatlari tarkibi

Xizmat turi Bozor ulushi (%) O‘sish surʼati (%) Mijozlar soni (mln) Daromad ulushi (%)

Kredit xizmatlari 45 14 5.6 48

Depozit xizmatlari 25 12 7.2 21

To‘lov xizmatlari 15 18 10.4 12

Investitsiya xizmatlari 10 16 1.8 11

Boshqa xizmatlar 5 9 0.9 8

Jadval tahlili shuni ko‘rsatadiki, kredit xizmatlari bank daromadlarining asosiy qismiga to‘g‘ri keladi va 
tijorat banklari faoliyatida eng muhim daromad manbai hisoblanadi. Bu holat banklar iqtisodiyot tarmoqlarini 
moliyalashtirishda asosiy moliyaviy vositachi sifatida ishtirok etayotganini ko‘rsatadi. Ayniqsa, sanoat, xizmat 
ko‘rsatish va kichik biznes subyektlarini kreditlash hajmining ortib borayotgani bank kredit operatsiyalarining 
iqtisodiy faollikni rag‘batlantirishdagi ahamiyatini yanada oshirmoqda. [18; 19]

Shu bilan birga, so‘nggi yillarda to‘lov xizmatlari va investitsiya xizmatlarining o‘sish surʼati yuqori bo‘lib, 
bu bank xizmatlari diversifikatsiyasining ortib borayotganini ko‘rsatadi. Xususan, elektron to‘lov tizimlari, mobil 
banking va onlayn banking xizmatlarining rivojlanishi banklar tomonidan ko‘rsatilayotgan moliyaviy xizmatlar 
ko‘lamini sezilarli darajada kengaytirmoqda. Bu esa bank xizmatlarining ommalashuvi, mijozlar sonining ortishi 
va moliyaviy operatsiyalarning raqamlashuvi bilan bevosita bog‘liq hisoblanadi.

Bundan tashqari, investitsiya xizmatlarining rivojlanishi banklar uchun qo‘shimcha daromad manbalarini 
shakllantirish imkoniyatini yaratmoqda. Investitsiya loyihalarini moliyalashtirish, korporativ qimmatli qog‘ozlar 
bozorida ishtirok etish va investitsiya maslahat xizmatlarini ko‘rsatish banklar faoliyatini yanada diversifikatsiya 
qilishga xizmat qiladi. Natijada banklar daromad strukturasida noanʼanaviy moliyaviy xizmatlar ulushi ortib 
borib, bu moliya bozorida [18].

Tijorat banklari raqobatbardoshligini baholashda bank faoliyati samaradorligini aks ettiruvchi moliyaviy 
ko‘rsatkichlar ham muhim ahamiyatga ega. Xususan, aktivlar rentabelligi (ROA) va kapital rentabelligi (ROE) 
banklar moliyaviy barqarorligini baholashda asosiy indikatorlar hisoblanadi. ROA ko‘rsatkichi bank aktivlaridan 
qanchalik samarali foydalanilayotganini ifodalasa, ROE ko‘rsatkichi bank kapitali samaradorligini baholash 
imkonini beradi. Ushbu ko‘rsatkichlar bank boshqaruvining samaradorligi, moliyaviy resurslarni boshqarish 
sifati va bank strategiyasining natijadorligini baholashda keng qo‘llaniladi.

Shu bilan birga, mazkur moliyaviy ko‘rsatkichlar banklar faoliyati samaradorligini xalqaro standartlar 
asosida tahlil qilish imkoniyatini ham beradi. Ayniqsa, bank aktivlarining rentabellik darajasi yuqori bo‘lishi bank 
resurslaridan samarali foydalanilayotganini va bank operatsiyalari iqtisodiy jihatdan barqaror tashkil etilganini 
ko‘rsatadi. Kapital rentabelligining o‘sishi esa bank aksionerlari uchun investitsiya samaradorligining ortib 
borayotganidan dalolat beradi.

Bundan tashqari, ROA va ROE ko‘rsatkichlari banklar faoliyati samaradorligini moliya bozoridagi boshqa 
banklar bilan qiyosiy tahlil qilish imkoniyatini ham yaratadi. Bu esa bank tizimida raqobat muhitini baholash 
va tijorat banklari raqobatbardoshligini aniqlashda muhim ahamiyatga ega. Shu nuqtai nazardan, mazkur 
moliyaviy ko‘rsatkichlarni tahlil qilish banklar faoliyati samaradorligini baholash va moliya bozorida ularning 
raqobat pozitsiyalarini aniqlashda muhim iqtisodiy instrument hisoblanadi.

Shuningdek, banklar faoliyatini baholashda ROA va ROE ko‘rsatkichlari bilan bir qatorda kapital yetarliligi, 
likvidlik darajasi va aktivlar sifati kabi moliyaviy indikatorlarni ham kompleks tahlil qilish maqsadga muvofiq 
hisoblanadi. Chunki ushbu ko‘rsatkichlar bank tizimi moliyaviy barqarorligini taʼminlash va moliya bozorida 
barqaror raqobat muhitini shakllantirishda muhim ahamiyat kasb etadi (3-jadval).

3-jadval. Tijorat banklari faoliyati samaradorligi ko‘rsatkichlari

Yil ROA (%) ROE (%) Kapital yetarliligi (CAR %) Likvidlik koeffitsiyenti (%)

2020 1.1 10.8 23.5 35

2021 1.2 11.6 24.2 37

2022 1.4 12.8 25.6 39

2023 1.5 13.7 26.3 41

2024 1.7 15.1 27.1 43

Jadval natijalari banklar moliyaviy barqarorligi va samaradorligi so‘nggi yillarda izchil ravishda yaxshilanib 
borayotganini ko‘rsatadi. Ayniqsa, ROE ko‘rsatkichining o‘sishi banklar kapitali samaradorligining ortib 
borayotganidan dalolat beradi. [18].

Banklar raqobatbardoshligini taʼminlashda strategik boshqaruv omillari ham muhim ahamiyatga ega. 
Zamonaviy moliya bozorida banklar faoliyati samaradorligi ko‘p jihatdan innovatsion texnologiyalarni joriy 
etish, risklarni samarali boshqarish va marketing strategiyalarini to‘g‘ri tanlashga bog‘liq. Chunki moliya 
bozorida raqobat muhitining kuchayishi banklardan faqat moliyaviy resurslardan samarali foydalanishni emas, 
balki strategik rejalashtirish va boshqaruv qarorlarini ilmiy asosda qabul qilishni ham talab qiladi. Shu nuqtai 
nazardan, strategik boshqaruv tizimi banklar faoliyatini uzoq muddatli rivojlanish maqsadlari asosida tashkil 
etish, bozor konʼyunkturasidagi o‘zgarishlarga tezkor moslashish va moliyaviy xizmatlar bozorida barqaror 
raqobat ustunligini shakllantirishda muhim ahamiyat kasb etadi.

Ayniqsa, innovatsion texnologiyalarni joriy etish banklar faoliyati samaradorligini oshirishning asosiy 
omillaridan biri hisoblanadi. Raqamli bank xizmatlari, mobil banking, internet banking va avtomatlashtirilgan 
to‘lov tizimlarining rivojlanishi bank xizmatlarining tezkorligi va qulayligini taʼminlab, mijozlar sonining ortishiga 
xizmat qiladi. Bu esa banklar moliyaviy operatsiyalar hajmining ko‘payishi va moliya bozorida raqobat 
pozitsiyalarining mustahkamlanishiga olib keladi.

Shu bilan birga, risk-menejment tizimini samarali tashkil etish banklar moliyaviy barqarorligini taʼminlashda 
muhim ahamiyatga ega. Banklar tomonidan kredit risklari, likvidlik risklari va bozor risklarini samarali boshqarish 
moliyaviy operatsiyalarning xavfsizligini taʼminlashga va bank tizimi barqarorligini mustahkamlashga xizmat 
qiladi. Natijada banklar moliya bozorida barqaror faoliyat yuritish va investitsiya resurslarini samarali jalb qilish 
imkoniyatiga ega bo‘ladi.

Natijada strategik boshqaruv mexanizmlarini takomillashtirish, innovatsion texnologiyalarni joriy etish va 
marketing strategiyalarini samarali amalga oshirish tijorat banklarining moliya bozorida raqobatbardoshligini 
oshirishning muhim shartlaridan biri sifatida namoyon bo‘ladi (4-jadval).

4-jadval. Tijorat banklari raqobatbardoshligiga taʼsir etuvchi strategik omillar1

Omil Taʼsir darajasi (%) Samaradorlik indeksi Raqobat taʼsiri

Innovatsion bank xizmatlari 30 0.82 Yuqori

Raqamli texnologiyalar 25 0.79 Yuqori

Risk-menejment tizimi 20 0.74 O‘rta

Marketing strategiyasi 15 0.69 O‘rta

Boshqaruv samaradorligi 10 0.63 O‘rta

Jadval natijalari shuni ko‘rsatadiki, raqamli bank xizmatlari va innovatsion moliya texnologiyalari tijorat 
banklarining moliya bozoridagi raqobatbardoshligiga eng katta taʼsir ko‘rsatuvchi omillardan biri hisoblanadi. 
Ayniqsa, internet banking, mobil banking, masofaviy bank xizmatlari va elektron to‘lov tizimlarining keng joriy 
etilishi bank operatsiyalarini tezkor va samarali amalga oshirish imkonini yaratadi. Bu esa bank xizmatlarining 
qulayligini oshirish, operatsiya xarajatlarini qisqartirish va mijozlar bazasini kengaytirishga xizmat qiladi. 
Natijada raqamli texnologiyalardan samarali foydalanayotgan banklar moliya bozorida raqobat ustunligiga ega 
bo‘lib, moliyaviy xizmatlar bozorida o‘z pozitsiyalarini mustahkamlash imkoniyatiga ega bo‘lmoqda.

1	  Markaziy bank maʼlumotlari va World Bank tahlillari asosida

Shu bilan birga, samarali risk-menejment tizimini shakllantirish banklar moliyaviy barqarorligini taʼminlashda 
muhim ahamiyat kasb etadi. Banklar tomonidan kredit risklari, likvidlik risklari va bozor risklarini tizimli ravishda 
baholash va boshqarish moliyaviy operatsiyalarning xavfsizligini taʼminlashga xizmat qiladi. Bu esa bank tizimi 
barqarorligini mustahkamlash, moliyaviy resurslardan samarali foydalanish va moliya bozoridagi iqtisodiy 
xavflarni kamaytirish imkonini beradi.

Bundan tashqari, strategik marketing siyosatini samarali amalga oshirish ham banklar raqobatbardoshligini 
oshirishda muhim rol o‘ynaydi. Mijozlar ehtiyojlarini chuqur o‘rganish, bank xizmatlari sifatini oshirish va 
zamonaviy marketing instrumentlaridan foydalanish orqali banklar moliyaviy xizmatlar bozorida o‘z raqobat 
pozitsiyalarini mustahkamlashi mumkin. Shu nuqtai nazardan, raqamli texnologiyalar, risk-menejment tizimi va 
marketing strategiyalarini uyg‘unlashtirgan holda qo‘llash tijorat banklarining moliya bozorida barqaror raqobat 
ustunligini taʼminlashning muhim sharti hisoblanadi.

X U L O S A  V A  T A K L I F L A R
Olib borilgan ilmiy tadqiqotlar natijalari shuni ko‘rsatadiki, moliya bozori sharoitida tijorat banklarining 

raqobatbardoshligi bank faoliyatini strategik boshqarish darajasi, moliyaviy xizmatlar diversifikatsiyasi, 
innovatsion texnologiyalardan foydalanish va risklarni samarali boshqarish mexanizmlari bilan bevosita bog‘liq 
hisoblanadi. Zamonaviy moliya bozorida banklar faoliyati samaradorligi faqat moliyaviy resurslar hajmi yoki 
aktivlar o‘sishi bilan emas, balki boshqaruv qarorlarining strategik asoslanganligi, moliyaviy xizmatlar sifatining 
yuqoriligi va bozor konyunkturasidagi o‘zgarishlarga tezkor moslashish qobiliyati bilan ham belgilanadi. Shu 
nuqtai nazardan, bank tizimida strategik boshqaruv mexanizmlarini takomillashtirish moliya bozorida tijorat 
banklari raqobatbardoshligini taʼminlashning muhim institutsional va iqtisodiy omillaridan biri hisoblanadi.

Tadqiqot natijalari tahlili shuni ko‘rsatadiki, so‘nggi yillarda bank aktivlari hajmining barqaror o‘sishi, 
bank xizmatlari diversifikatsiyasining kengayishi va moliyaviy xizmatlar bozori infratuzilmasining rivojlanishi 
banklar moliya bozoridagi raqobat pozitsiyalarining mustahkamlanishiga xizmat qilmoqda. Ayniqsa, raqamli 
bank xizmatlarining rivojlanishi, elektron to‘lov tizimlarining keng joriy etilishi va moliyaviy texnologiyalarning 
(fintech) rivojlanishi bank xizmatlari samaradorligini oshirishda muhim ahamiyat kasb etmoqda. Xalqaro 
moliyaviy tashkilotlar hisobotlarida ham raqamli moliyaviy xizmatlar bank tizimi samaradorligini oshirish va 
moliya bozorida raqobat muhitini rivojlantirishda muhim omillardan biri ekanligi taʼkidlangan [19].

Shu bilan birga, tadqiqot natijalari banklar faoliyati barqarorligi ko‘p jihatdan risk-menejment tizimining 
samarali tashkil etilganligiga bog‘liq ekanligini ko‘rsatdi. Kredit risklari, likvidlik risklari va bozor risklarini tizimli 
tahlil qilish hamda ularni samarali boshqarish banklar moliyaviy barqarorligini taʼminlashda muhim ahamiyatga 
ega. Samarali risk-menejment tizimi bank faoliyatida iqtisodiy xavflarni kamaytirish, investitsiya resurslaridan 
samarali foydalanish va moliya bozorida barqaror raqobat muhitini shakllantirish imkonini beradi [4].

Tadqiqot doirasida olib borilgan tahlillar natijalari asosida moliya bozori sharoitida tijorat banklari 
raqobatbardoshligini oshirishga qaratilgan quyidagi ilmiy asoslangan takliflar ishlab chiqildi:

- tijorat banklarida strategik boshqaruv tizimini takomillashtirish va bank faoliyatini uzoq muddatli rivojlanish 
strategiyalari asosida tashkil etish zarur. Bank strategiyasi bozor konʼyunkturasidagi o‘zgarishlarni hisobga 
olgan holda ishlab chiqilishi va moliyaviy xizmatlar bozorining rivojlanish tendensiyalariga moslashtirilishi 
maqsadga muvofiq hisoblanadi.

- bank xizmatlari diversifikatsiyasini kengaytirish va raqamli bank xizmatlarini rivojlantirishga alohida 
eʼtibor qaratish zarur. Xususan, mobil banking, internet banking, elektron to‘lov tizimlari va raqamli moliyaviy 
xizmatlarni rivojlantirish bank xizmatlarining ommalashuvini taʼminlash va moliya bozorida raqobat muhitini 
rivojlantirishga xizmat qiladi.

- bank tizimida risk-menejment tizimini xalqaro standartlar asosida takomillashtirish maqsadga muvofiq 
hisoblanadi. Xususan, Basel standartlari talablariga muvofiq risklarni baholash va boshqarish mexanizmlarini 
joriy etish bank tizimi moliyaviy barqarorligini mustahkamlashga xizmat qiladi.

- bank xizmatlari sifatini oshirish va mijozlarga yo‘naltirilgan moliyaviy mahsulotlarni ishlab chiqish orqali 
banklar mijozlar bazasini kengaytirish imkoniyatiga ega bo‘ladi. Bu esa banklar moliyaviy xizmatlar bozoridagi 
raqobat pozitsiyalarini mustahkamlash va bank xizmatlari bozorini rivojlantirishga xizmat qiladi.

- bank tizimida innovatsion moliya texnologiyalarini joriy etish va fintex kompaniyalari bilan hamkorlikni 
rivojlantirish orqali moliyaviy xizmatlar bozorini modernizatsiya qilish zarur. Bu bank xizmatlarining 
samaradorligini oshirish, moliyaviy xizmatlar ko‘lamini kengaytirish va moliya bozorida innovatsion muhitni 
shakllantirishga xizmat qiladi.

- moliya bozori infratuzilmasini rivojlantirish va bank tizimida institutsional islohotlarni chuqurlashtirish 
orqali moliyaviy xizmatlar bozorida raqobat muhitini mustahkamlash maqsadga muvofiq hisoblanadi.

Xulosa sifatida taʼkidlash mumkinki, strategik boshqaruv mexanizmlarini takomillashtirish, innovatsion 
moliyaviy texnologiyalarni joriy etish va bank xizmatlari diversifikatsiyasini kengaytirish moliya bozori sharoitida 

tijorat banklari raqobatbardoshligini oshirishning asosiy omillaridan biri hisoblanadi. Ushbu yo‘nalishlarda 
amalga oshiriladigan institutsional va iqtisodiy chora-tadbirlar bank tizimi samaradorligini oshirish, moliya bozori 
infratuzilmasini rivojlantirish va milliy iqtisodiyotning barqaror rivojlanishini taʼminlashga xizmat qiladi.

